დანართი N1

საგრანტო პროგრამა
„ქართული გემო“

1. საგრანტო პროგრამის აღწერა
1.1 საგრანტო პროგრამა ,,ქართული გემო” წარმოადგენს საქართველოს საგარეო საქმეთა სამინისტროს (შემდგომში - სამინისტრო) საგრანტო პროგრამას (შემდგომში - საგრანტო პროგრამა).
1.2 საგრანტო პროგრამის მიზანია ქართული სამზარეულოს პოპულარიზაცია საზღვარგარეთ, დიასპორის წევრების ჩართულობა ქართული კერძების, რეცეპტებისა და კულტურის გაცნობაში, კულინარიული ღონისძიებების, სასწავლო შეხვედრების და ბანაკების ორგანიზება, სადაც მონაწილეები აქტიურად შეისწავლიან ქართული კერძების დამზადებას. დიასპორის მიერ დაფუძნებული ქართული რესტორნების, კულინარიული კლუბებისა და სკოლის პროექტების მხარდაჭერა, საზღვარგარეთ საქართველოს დიპლომატიური წარმომადგენლობებისა და საკონსულო დაწესებულებების (შემდგომში - დიპლომატიური წარმომადგენლობა) ჩართულობით. 
1.3 საგრანტო პროგრამის განხორციელების მიზნით, სამინისტრო აცხადებს საგრანტო კონკურსს.
საგრანტო კონკურსის ჩატარებისა და საგრანტო პროგრამაში კანდიდატთა შერჩევის მიზნით, საქართველოს საგარეო საქმეთა მინისტრის ინდივიდუალური ადმინისტრაციულ - სამართლებრივი აქტის საფუძველზე იქმნება საკონკურსო კომისია.
2. კონკურსში მონაწილეობის უფლება
კონკურსში მონაწილეობის უფლება აქვთ:
ა) საზღვარგარეთ მოქმედ ქართულ დიასპორულ  ორგანიზაციებს;
ბ) ქართულ საკვირაო სკოლებს;
გ) საზღვარგარეთ მცხოვრებ ქართველ ახალგაზრდებს;
დ) საზღვარგარეთ არსებულ ქართულ რესტორნებს და კულინარიულ კლუბებს;
ე) სულ მცირე ბოლო ერთი წლის განმავლობაში საზღვარგარეთ მცხოვრებ და ადგილსამყოფელ ქვეყანაში არანაკლებ შემდგომი ექვსი თვის მანძილზე ცხოვრების უფლების მქონე საქართველოს მოქალაქეებს. 
3. განაცხადის წარდგენა
დაინტერესებულმა ორგანიზაციებმა და ფიზიკურმა პირებმა უნდა წარმოადგინონ:
ა) შევსებული განაცხადის ფორმა;
ბ) განმცხადებლის, საქართველოს მოქალაქის მოქმედი პირადობის მოწმობა ან საქართველოს მოქალაქის პასპორტი;
გ) ადგილსამყოფელ ქვეყანაში ლეგალურად ყოფნის დამადასტურებელი დოკუმენტი;
დ) პროექტის დეტალური აღწერა;
ე) ხარჯთაღრიცხვა.
4. განაცხადის წარდგენის ვადა
ა) განაცხადი მიიღება 2026 წლის 10 აგვისტოს ჩათვლით შემდეგ ელექტრონულ მისამართზე: diaspora@mfa.gov.ge ; 
ბ) მითითებული ვადის დარღვევით  წარდგენილი განაცხადი არ განიხილება;
გ) არასრული განაცხადი არ განიხილება.
5. კანდიდატთა შერჩევა
კანდიდატთა შერჩევა მოიცავს ორ ეტაპს, კერძოდ:
ა) პირველი ეტაპი - დიპლომატიური წარმომადგენლობის მიერ განაცხადისა და თანდართული დოკუმენტაციის ადმინისტრაციული (ფორმალური), აგრეთვე შინაარსობრივი/ხარისხობრივი შემოწმება, რომლითაც დგინდება განაცხადისა და თანდართული დოკუმენტაციის საკონკურსო პირობებთან/დადგენილ მოთხოვნებთან შესაბამისობა; 
ბ) მეორე ეტაპი - კომისიის მიერ დიპლომატიური წარმომადგენლობისგან მიღებული რეკომენდაციებისა და თანდართული დოკუმენტაციის განხილვა.
6. დაფინანსების მიმართულებები 
დაფინანსდება:
ა) კულინარიული სასწავლო შეხვედრები, მასტერკლასები, ბანაკები;
ბ) თემატური ფესტივალები, გამოფენები, საღამოები;
გ) რეცეპტების კატალოგები, ვიდეომასალები, სასწავლო რესურსები;
დ) ონლაინ აქტივობები: ვებინარები, ვიდეოგაკვეთილები;
ე) პარტნიორობა ადგილობრივ კულინარიულ პროფესიონალებთან.
7. გრანტის ოდენობა
თითოეული პროექტის მაქსიმალური დაფინანსება შეადგენს არაუმეტეს 30 000 (ოცდაათი ათასი) ლარს.
8. დაფინანსების წყარო
სამინისტროს მიერ საგრანტო პროგრამის დაფინანსება ხორციელდება სამინისტროსთვის გამოყოფილი ასიგნებების ფარგლებში.
9. შეფასების კრიტერიუმები
პროექტების შეფასებისას უპირატესობა მიენიჭება შემდეგ კრიტერიუმებს:
ა) დიპლომატიურ წარმომადგენლობებთან თანამშრომლობის ხარისხი;
ბ) პროექტის მოსალოდნელი შედეგი;
გ) პროექტის ინოვაციურობა და მდგრადობა;
დ) პროექტის განხორციელებადობა და ხარჯთაღრიცხვის გამართულობა.
10. კონკურისის შედეგები
[bookmark: _GoBack]10.1 კონკურსის შედეგები გამოცხადდება 2026 წლის 10 სექტემბერს და ეცნობება გამარჯვებულ კანდიდატებს. 
10.2 საქართველოს საგარეო საქმეთა სამინისტროსა და გამარჯვებულ კანდიდატს შორის ფორმდება ხელშეკრულება.
10.3 გამარჯვებული კანდიდატის საქმიანობის მონიტორინგს უზრუნველყოფს შესაბამისი დიპლომატიური წარმომადგენლობა.

